
«Այլընտրանքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի առնչությամբ շահագրգիռ մարմինների կողմից արված առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ Նախագահի աշխատակազմ
	Դիտողություններ և առաջարկություններ չկան:
	Ընդունվել է ի գիտություն:

	2.
	ՀՀ արդարադատության նախարարություն
	Նախագծի հետ ներկայացված հիմնավորման համաձայն՝ օրենքի նախագծի ընդունումը պայմանավորված է ՀՀ Սահմանադրության փոփոխությունների հետ կապված օրենքի վերանայման անհրաժեշտությամբ: Օրենքի նախագծի ներկայացումը նախատեսվել է նաև ՀՀ կառավարության 2016թ. մարտի 10-ի N 245-Ա որոշմամբ հաստատված ցանկի (այսուհետ՝ ցանկ) 42-րդ կետով: Այդ առումով անհրաժեշտ է նկատի ունենալ, որ ցանկի 42-րդ կետով նախատեսվում է ՀՀ կառավարություն ներկայացնել <<Այլընտրանքային ծառայության մասին>> ՀՀ նոր օրենքի նախագիծը, որը բխում է ՀՀ Սահմանադրության նոր փոփոխությունների՝ օրենքով կարգավորման պահանջ ուղղակիորեն նախատեսող 133-րդ և 155-րդ հոդվածների դրույթներից, մինչդեռ ներկայացվել է <<Այլընտրանքային ծառայության մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի նախագիծ:

Այդ առումով գտնում ենք, որ պետք է մշակվի <<Այլընտրանքային ծառայության մասին>> ՀՀ նոր օրենքի նախագիծ, որում կամրագրվեն նոր սկզբունքներ և մոտեցումներ՝ հաշվի առնելով նաև, որ <<Այլընտրանքային ծառայության մասին>> ՀՀ օրենքն ընդունվել է 2003 թվականին և անհրաժեշտ է վերանայել օրենքի դրույթները:

            
	ՀՀ կառավարության 17.08.2017թ. N –Ա որոշմամբ համապատասխան լրացում է կատարվել ՀՀ կառավարության 2016թ. մարտի 10-ի N 245-Ա որոշմամբ հաստատված ցանկի 42-րդ կետում, որի համաձայն նախատեսվել է օրենքում փոփոխությունների և լրացումների կատարումը: 
Ներկայացված օրենքի նախագծում կատարվող փոփոխությունները և լրացումները համապատասխանում են ՀՀ Սահմանադրության փոփոխություն-ներին, ինչ վերաբերում է նոր սկզբունքների և մոտեցումների ամրագրմանը, ապա ՀՀ պաշտպանության նախարարությունը տեղեկացված չէ այդպիսիք լինելու մտադրություններին և շարժառիթներին:

 

	3.
	ՀՀ արտակարգ իրավիճակների նախարարություն
	Դիտողություններ և առաջարկություններ չկան:
	Ընդունվել է ի գիտություն:

	4.
	ՀՀ տարածքային կառավարման և զարգացման նախարարություն
	Այլընտրանքային ծառայության հարցերով հանրապետական հանձնաժողովի գործունեության ընթացքում բարձրացվել են մի շարք հարցեր, որոնց լուծումներն առաջարկում ենք նկարագրել ներկայացված օրենքի նախագծով, մասնավորապես`

1) սահմանված ժամկետում այլընտրանքային աշխատանքային ծառայողին պահեստ արձակելու գործընթացի նակարագրությունը (ում կողմից և ինչ անհատական ակտերի հիման վրա պետք է զորացրվեն և ինչ ժամկետում պետք է ներկայանան զինվորական կոմիսարիատ),

2) այլընտրանքային աշխատանքային ծառայության ընթացքում, առողջական խնդիրներով պայմանավորված, ժամկետից շուտ զորացրման գործընթացի նկարագրությունը,

3) «Այլընտրանքային ծառայության մասին» ՀՀ օրենքի և ՀՀ աշխատանքային օրենսգրքի համադրելիությունը, որի առումով առաջարկում ենք նախագծով նախատեսել, որ «Այլընտրանքային ծառայության մասին» ՀՀ օրենքով չկարգավորված աշխատանքային հարաբերությունները կարգավորվում են ՀՀ աշխատանքային օրենսգրքով,

4) կարգավորել հանձնաժողովի աշխատանքները ապահովող քարտուղարության ձևավորման հարցը:
	Ընդունվել է, նախագծի 7-րդ հոդվածում կատարվել է համապատասխան լրացում:

Ընդունվել է, նախագծի 7-րդ հոդվածում կատարվել է համապատասխան լրացում:

Ընդունվել է, նախագծի 8-րդ հոդվածում կատարվել է համապատասխան լրացում:

Գտնում ենք, որ առաջարկությունը օրենքի նախագծի կարգավորման առարկայից դուրս է, այն կարող է կարգավորվել ՀՀ կառավարության 25.07.2013թ. N 797-Ա որոշմամբ, որում օրինակ` սահմանելով, որ հանձնաժողովի գործունեությունն ապահովվում է ՀՀ տարածքային կառավարման և զարգացման նախարարության աշխատակազմի միջոցով:

	5.
	ՀՀ տնտեսական զարգացման և ներդրումներ նախարարություն
	Դիտողություններ և առաջարկություններ չկան:
	Ընդունվել է ի գիտություն:

	6.
	ՀՀ ֆինանսների նախարարություն
	Օրենքի նախագծի 4-րդ հոդվածն անհրաժեշտ է խմբագրել:
	Ընդունվել է, նախագծի 9-րդ հոդվածը խմբագրվել է:

	7.
	ՀՀ բնապահպանության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	8.
	ՀՀ առողջապահության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	9.
	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան:
	Ընդունվել է ի գիտություն:

	10.
	ՀՀ ոստիկանություն 
	Դիտողություններ և առաջարկություններ չկան:
	Ընդունվել է ի գիտություն:

	11.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	12.
	ՀՀ մարդու իրավունքների պաշտպան 
	1. Հաշվի առնելով, որ այլընտրանքային ծառայության վերաբերյալ դրույթներ առկա են նաև ՀՀ Սահմանադրության 41-րդ և 57-րդ հոդվածներում, առաջարկում ենք «Այլընտրանքային ծառայության մասին» ՀՀ օրենքի (այսուհետ` Օրենքի) 1-ին հոդվածում սահմանել, որ այլընտրանքային ծառայության հետ կապված հարաբերությունները կարգավորվում են նաև ՀՀ Սահմանադրությամբ:

2. Հաշվի առնելով օրենքի նախագծի 3-րդ հոդվածով Օրենքի 16-րդ և 17-րդ հոդվածներում կատարվող լրացումները, առաջարկում ենք համապատասխան ձևակերպումներով փոփոխություններ կատարել նաև Օրենքի այլ հոդվածներում:

3. Հաշվի առնելով օրենքի նախագծի 2-րդ հոդվածով Օրենքի 7-րդ հոդվածում կատարվող փոփոխությունը, առաջարկում ենք Օրենքի 12-րդ հոդվածը շարադրել նոր խմբագրությամբ:

4. Օրենքի 19-րդ հոդվածի 5-րդ մասի 2-րդ պարբերությունում առկա անհասկանալի ձևակերպումը հստակեցնելու նպատակով առաջարկում ենք նշված պարբերությունում «չի կարող շաբաթական 48 ժամից ավելի կամ պակաս լինել» բառերը փոխարինել «սահմանվում է շաբաթական 48 ժամ» բառերով:

	Ընդունվել է, օրենքի նախագիծը լրացվել է համապատասխան բովանդակությամբ նոր 1-ին հոդվածով:

Ընդունվել է մասամբ, օրենքի նախագծի 6-րդ և 7-րդ հոդվածներում կատարվել են փոփոխություններ:

Ընդունվել է մասամբ, օրենքի նախագիծը լրացվել է նոր 5-րդ հոդվածով, որի համաձայն ուժը կորցրած է ճանաչվում Օրենքի 12-րդ հոդվածը: 

Ընդունվել է, օրենքի նախագիծը լրացվել է համապատասխան բովանդակությամբ նոր 8-րդ հոդվածով:



	13.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկություններ չեն ստացվել:
	Ընդունվել է ի գիտություն:


Տ Ե Ղ Ե Կ Ա Ն Ք
«Այլընտրանքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի առնչությամբ շահագրգիռ մարմինների կողմից տրված ազդեցության գնահատման եզրակացությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն 

	Օրենքի նախագիծը կոռուպցիոն գործոն չի պարունակում:
	Ընդունվել է ի գիտություն:

	2.
	ՀՀ տնտեսական զարգացման և ներդրումների նախարարություն
	Մրցակցության բնագավառի և գործարար ու ներդրումային միջավայրի վրա ազդեցություն չի ունենա:
	Ընդունվել է ի գիտություն:

	3.
	ՀՀ ֆինանսների նախարարություն
	Նախագծով նախատեսվում է այլընտրանքային աշխատանքային ծառայողների և նրանց ընտանիքների անդամների բժշկական օգնություն և սպասարկում:

Ելնելով վերոգրյալից` գտնում ենք, որ Նախագծի ընդունումը պետական բյուջեի եկամուտների վրա կունենք չեզոք ազդեցություն, սակայն կառաջացնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն:

Միաժամանակ հայտնում ենք, որ վերը նշված օրենքի նախագծի ընդունման ազդեցությունը ՀՀ պետական բյուջեի ծախսերի վրա կոնկրետ գնահատել հնարավոր չէ` հաշվի առնելով համապատասխան տեղեկատվության բացակայությունը:
	Ընդունվել է, օրենքի նախագծի 9-րդ հոդվածը խմբագրվել է:

	4.
	ՀՀ բնապահպանության նախարարություն
	Բնապահպանության բնագավառի վրա ազդեցություն չի ունենա:
	Ընդունվել է ի գիտություն:

	5.
	ՀՀ առողջապահության նախարարություն
	Առողջապահության բնագավառի վրա ազդեցություն չի ունենա:
	Ընդունվել է ի գիտություն:

	6.
	ՀՀ աշխատանքի և սոցիալական հարցերի նախարարություն
	Սոցիալական պաշտպանության ոլորտում ունի չեզոք ազդեցություն:
	Ընդունվել է ի գիտություն:


